
NEWS AND ARTICLES

Bonding Day Siri 4: Manifestasi Ukhuwah D'Bankers di Persisiran
Tasik Setiaraja

Penulis: Norazimah Mejri dan Persatuan D’Bankers

Pada 17 Oktober 2025, Persatuan D'Bankers dari Fakulti
Pengurusan dan Perniagaan (FPP), UiTM Kampus
Mukah telah berjaya melaksanakan sebuah program
yang penuh makna iaitu Bonding Day Siri 4. Program
yang membawa slogan keramat “Once A Banker,
Always A Banker” ini telah memilih lokasi yang cukup
menenangkan iaitu di kawasan Setiaraja yang turut
dikenali sebagai Tasik UITM Cawangan Sarawak,
Kampus Mukah sebagai saksi kepada pengukuhan
ukhuwah antara ahli jowatankuasa. Bermula tepat jom
3:00 petang dan berakhir pada jom 6:00 petang, aktiviti
ini bukan sekadar sebuah perjumpaan biasa, malah ia
merupakan satu inisiatif strategik bagi membina jati
diri dan semangat kerja berpasukan yang ampuh.

B | Once s By Aliousp Penganjuran siri keempat ini melibatkan penyertaan

S — seramai 20 orang Ahli Jawatankuasa Persatuan D'Bankers
-y +0— yang turut dihadiri bersama Penasihat Persatuan, Puan
BOND[NG JQ’/// Norazimah binti Mejri. Kehadiran penasihat dalam program

santai sebegini amat penting bagi memberikan sokongan
moral serta bimbingan secara tidak langsung kepada para
pemimpin  pelajar dalam menguruskan  dinamika
persatuan. Sepanjang tiga jam program berlangsung,
pelbagai  aktiviti interaktif telah dijalankan  bagi
memecahkan tembok formaliti antara ahli jawatankuasa.
Aktiviti berkelah di tepian tasik yang disulami dengan sesi
perkongsian idea kreatif telah mewujudkan suasana yang
sangat kondusif untuk perbincangan hala tuju persatuan
bagi semester akan datang.

Objektif utama program ini adalah untuk memastikan setiap ahli jawatankuasa mempunyai
keserasian yang tinggi atau dalam kata lain chemistry sebelum mereka menggalas
tanggungjawab yang lebih besar dalam menganjurkan program-program bagi fakulti. Dalam
kesibukan mengejar kecemerlangan akademik, program seperti ini menjadi medium
decompression atau pelepasan tekanan yang sangat efektif. Para peserta berpeluang
menghirup udara segar di sekitar Tasik Setiaraja sambil bertukar-tukar pandangan mengenai
cabaran yang dihadapi dalam persatuan. Nilai kebersamaan ini menjadi teras kepada
kekuatan D'Bankers sebagai sebuah entiti di bawah Fakulti Pengurusan Perniagaan.

Kemuncak program diserikan dengan sesi fotografi kenangan yang merakamkan wajah-
wajah ceria barisan kepimpinan pelajar dalam busana bertemakan santai. Gambar-gambar
tersebut bukan sahaja menjadi bahan dokumentasi, malah merupakan bukti komitmen padu
mereka terhadap persatuan. Melalui penganjuran Bonding Day Siri 4 ini, diharapkan semangat
kekeluargaan yang telah terbina akan terus mekar dan diterjemahkan dalam bentuk
kecemerlangan pengurusan aktiviti pelajar. Persatuan D'Bankers percaya bahawa organisasi
yang hebat bermula daripada hubungan daloman yang mantap, dan program ini telah
berjaya meletakkan asas yang sangat kukuh untuk mencapai matlamat tersebut.

